
Siaṱari ḽa Ṱhanganedzo ya Ḽiṅwalo 

 Muṋe wa Ḽiṅwalo: 

DZINA VHUIMO TSAINO DATUMU 

Vho Tembisa 

Marele 

Ṱhoho ya Muhasho: 

Vhudavhidzani 

  

Ḽiṅwalo ḽo Themendelwaho Nga: 

KOMITI Mudzulatshidulo TSAINO DATUMU 

Komiti ya Ndangulo 

ya Nzudzanyo  
Mudzulatshidulo 

  

 Ṱhanganedzo ya Ḽiṅwalo: 

KOMITI Mudzulatshidulo TSAINO DATUMU 

Komitindangi Khomishinari   

 Ndaulo ya Vesheni na Manweledzo a Dzitshanduko: 

NO. ṰHALUTSHEDZO YA DZITSHANDUKO 

1. 
Iyi ndi mbekanyamaitele ya u thoma ye ya itelwa uri tshivhumbeo tsha mbekanyamaitele 
dza FSCA tshi fane.    

2.  U ḓadzisa dziṅwe ṱhalutshedzo, maṅwalo a mulayo.  

Tshifhinga tsha Tsedzuluso tsha Khombe khombe: 

I ḓo sedzuluswa nga murahu ha tshifhinga tsha miṅwaha mivhili miṅwe na miṅwe.  

1. DZIṰHALUTSHEDZO 

Kha iyi Mbekanyamaitele, nga nnḓa ha musi zwi re ngomu zwi tshi sumbedza nga 

iṅwe nḓila:  

1.1 “Bureiḽi” zwi amba luambo lwo tou ṅwaliwaho lwa vhathu vha re na 

vhuholefhali ha maṱo, hune maḽedere a vha a nga tshivhumbeo tsha 

dziphetheni dza dzidoto dzo ya ho nṱha kana dzo ṱoṱomowaho dzine dza 

phuphuledzwa nga ṱhodzi dza minwe;  

1.2 “Khomishinari” zwi amba Khomishinari wa FSCA; 

1.3 “Ndayotewa” zwi amba Ndayotewa ya Riphabuḽiki ya Afrika Tshipembe, 

ya 1996; 

1.4 “EXCO” zwi amba Khorotshitumbe ya FSCA; 

1.5  “FSCA” zwi amba Vhulanguli ha Vhuḓifari ha Sekithara ya zwa Masheleni, 

tshiimiswa tsha mulayo tsho thomiwaho u ya nga tshipiḓa tsha vhu 56 tsha 

Mulayo wa Ndaulo ya Sekithara ya zwa Masheleni, wa 2017 (Mulayo wa 

vhu 9 wa 2017);  

1.6  “U ḓologa” zwi amba u ḓologa mafhungo o ambiwaho a luambo nga luṅwe 

luambo a tshi iswa kha luṅwe nga u tou amba kana u shumisa luambo lwa 

zwanḓa, hune “u ḓologa”, ha vha na ṱhalutshedzo i fanaho; 

1.7 “luambo lwa Rekhodo” zwi amba luambo lwo nangiwaho lwa u rekhoda 

kana u vhulunga rekhodo dza FSCA; 

1.8 “Minisiṱa” zwi amba Minisiṱa wa zwa Mitambo, Vhutsila na Mvelele; 

1.9 “Nyambonnzhi” zwi amba tshumiso ya nyambo tharu kana u fhira nga 

muthu kana tshigwada tsha vhathu; 

1.10  “Mbekanyamaitele” zwi amba iyi mbekanyamaitele ya Luambo; 

1.11 “Riphabuḽiki” zwi amba Riphabuḽiki ya Afrika Tshipembe; 

1.12  “SASL” zwi amba Luambo lwa Zwanḓa lwa Afrika Tshipembe; 

1.13 “Muḓivhi wa zwa Luambo Muhulwane” zwi amba mushumi wa FSCA 

ane a ranga phanḓa muhasho wa Tshumelo dza Luambo na 

Vhudavhidzani; 

1.14 “Mulayo” zwi amba Mulayo wa Tshumiso ya Nyambo dza Tshiofisi; na 

1.15 “Vhupinduleli” zwi amba u pindulela ḽiṅwalo u bva kha luṅwe luambo u ya 

kha luṅwe; hune, “u pindulela” ḽa vha na ṱhalutshedzo i fanaho; 

2. MARANGAPHANḒA PREAMBLE 

2.1. Ndayotewa i dzhiela nṱha nyambo dza tshiofisi dza fumimbili (12), ndi uri. 

English, Afrikaans, Tshivenḓa, Xitsonga, Sepedi, Setswana, Sesotho, 

isiZulu, isiXhosa, isiNdebele, Siswati na Luambo lwa Zwanḓa lwa Afrika 

Tshipembe (SASL); I dzhiela nṱha u sa shumiseswa na u fhungudzea ha 

tshiimo tsha tshumiso ya nyambo dzapo na u ṱoḓa uri Muvhuso u dzhie 

maga o teaho a u itela u alusa tshiimo na u khwinisa tshumiso ya nyambo 

dza fhano hayani. Ndayotewa i dovha ya ṱoḓa uri nyambo dzoṱhe dza 

tshiofisi dzi vhe na ndeme i fanaho na u farwa nga nḓila i linganaho.  

 

2.2. U swika zwino, Mulayo wa Tshumiso ya Nyambo dza Tshiofisi, wa 2012, 

(Mulayo wa vhu 12 wa 2012 (“Mulayo”) wo ḓivhadzwa u itela u ṱuṱuwedza 

tshumiso ya nyambo dza tshiofisi kha u davhidzana na tshitshavha, u itela 

uri hu vhe na ndaulo na ndavheleso ya tshumiso ya nyambo dza tshiofisi 

nga muvhuso wa lushaka hu tshi itelwa ndivho dza muvhuso, u itela uri hu 

vhe na tshumiso ya mbekanyamaitele ya luambo nga muhasho wa lushaka, 

tshiimiswa tsha muvhuso na bindu ḽa muvhuso, na u tendela u thomiwa ha 

yuniti ya luambo nga muhasho wa lushaka, tshiimiswa tsha muvhuso tsha 

lushaka na bindu ḽa muvhuso ḽa lushaka. 

 

2.3. Mulayo u shuma kha zwiimiswa zwoṱhe zwa muvhuso. Vhulanguli ha 

Vhuḓifari ha Sekithara ya zwa Masheleni (FSCA) ndi tshiimiswa tsha 

muvhuso tsho sumbedzwaho kha Sheduḽu ya vhu 3 ya Mulayo wa Ndangulo 

ya Masheleni a Muvhuso, wa 1999 (Mulayo wa 1 wa 1999) (PFMA). 

Ngauralo iyi Mbekanyamaitele yo bveledzwa nga FSCA hu tshi tevhedzelwa 

mbetshelo dza Mulayo.  

3. NDIVHO 

Ndivho ya iyi Mbekanyamaitele ndi u ṱalutshedza nga nḓila ine FSCA ya ḓo 

tevhedzela Mulayo na u shumisa nyambo dza tshiofisi u khwinisa tshumelo kha 

tshitshavha nga u angaredza na zwiimiswa zwine zwa lauliwa na u khwinisa 

vhuimo ha thevhedzelo.   

4. MAṄWALO A MULAYO 

4.1. Ndayotewa ya Riphabuḽiki ya Afrika Tshipembe, ya 1996 (Ndayotewa); 

4.2. Mulayo wa Ndaulo ya Sekithara ya zwa Masheleni, wa 2017 (Mulayo wa vhu 

9 wa 2017) 

4.3. Mulayo wa Tshumiso ya Nyambo dza Tshiofisi, wa 2012 ( (Mulayo wa vhu 12 

wa 2012) (“Mulayo”); 

4.4. Ndaulo dza Tshumiso ya Nyambo dza Tshiofisi, dza 2013 

4.5.  Mulayo wa Khoro ya Vhashuma nga Luambo ya Afrika Tshipembe, wa 2014 

(Mulayo wa vhu 8 wa 2014) 

4.6. Mulayo wa Ṱhuṱhuwedzo ya Tswikelelo ya Mafhungo, wa 2000 (Mulayo wa 

vhu 2 wa 2000). 

4.7. Mulayo wa Ndangulo ya Masheleni a Muvhuso, wa 1999 (Mulayo wa 1 wa 

1999) (PFMA) 

5. TSHIKOUPU NA TSHUMISO  

Mbekanyamaitele i shumiswa kha vhashumi vhoṱhe vha FSCA, hu tshi katelwa 

vhorakonṱiraka na muthu muṅwe na muṅwe ane a shumisa yuniti ho imelwa FSCA.  

6. MILAYO I LAULAHO IYI MBEKANYAMAITELE 

Iyi Mbekanyamaitele i laulwa nga tshipiḓa tsha vhu 4 tsha Mulayo, nga nḓila i 

tevhelaho:  

6.1. Tshipiḓa tsha 4(1) tshi tendela uri muhasho wa lushaka muṅwe na muṅwe, 

tshiimiswa tsha muvhuso tsha lushaka na mabindu a muvhuso a lushaka u 

shumisa mbekanyamaitele ya luambo kha tshumiso yazwo ya nyambo dza 

tshiofisi; 

 

6.2. Tshipiḓa tsha 4(2) tshi tendela uri mbekanyamaitele ya luambo yo 

ṱanganedzwaho u ya nga tshipiḓa tshiṱuku tsha (1) i tea: 

6.2.1. U topola nyambo dza tshiofisi tharu dzine muhasho wa muvhuso, 

tshiimiswa tsha muvhuso tsha Lushaka kana bindu ḽa muvhuso ḽa 

Lushaka zwa ḓo dzi shumisa hu tshi itelwa ndivho dza muvhuso;  

 

6.2.2. U sumbedza uri nyambo dza tshiofisi dzi ḓo shumiswa hani zwavhuḓi 

kha u davhidzana na tshitshavha, nḓivhadzo dza tshiofisi, nyanḓadzo 

dza muvhuso na kha vhudavhidzani vhukati ha masia o fhambanaho 

a muvhuso na ha nga ngomu muvhusoni;  

 

6.2.3. U ṱalutshedza uri muhasho wa muvhuso wa lushaka, tshiimiswa tsha 

muvhuso tsha lushaka kana bindu ḽa muvhuso ḽa Lushaka zwi ḓo 

davhidzana zwavhuḓi hani na tshitshavha tshine luambo lune tsha lu 

shumisa lwa si vhe luṅwe lwa nyambo dza tshiofisi dzo nangiwaho;  

 

6.2.4. U ṱalutshedza uri miraḓo ya tshitshavha i nga swikelela hani 

mbekanyamaitele ya luambo;  

 

6.2.5. U ṋetshedza nḓila dza u vhilaela u itela u konisa u vhiga mbilaelo 

dzavho malugana na tshumiso ya nyambo dza tshiofisi nga muhasho 

wa lushaka, tshiimiswa tsha muvhuso tsha lushaka kha bindu kana 

bindu ḽa muvhuso ḽa lushaka; na  

 

6.2.6. U anḓadzwa kha Gazette nga u ṱavhanya nga hune zwi nga 

konadzea, fhedzi hu sa athu fhela maḓuvha a 90 yo ṱanganedzwa.  

7. MILAYO  

Milayo ine ya tikedza iyi Mbekanyamaitele ndi i tevhelaho:  

7.1. Vhuḓikumedzeli kha u dzhia maga na u alusa tshiimo na ṱhuṱhuwedzo ya 

tshumiso ya nyambo dzapo.  

 

7.2. Vhuḓikumedzeli kha u ṱuṱuwedza nyambo dzoṱhe dza Riphabuḽiki u itela u 

khwaṱhisedza u lingana na u fara nga nḓila i linganaho nyambo dza tshiofisi 

dzine dza ṱoḓiwa nga muvhuso washu wa demokirasi.  

 

7.3. U dzhiela nṱha tshumiso ya nyambo nnzhi sa tshomedzo ya u engedzedza 

tshumisano kha u fhaṱa lushaka, mveledziso ya ikonomi na vhuthihi ha 

tshitshavha.  

 

7.4. U ṱuṱuwedza ndangulo yavhuḓi ya luambo nga FSCA u khwaṱhisedza uri hu 

vha na ndaulo yavhuḓi ya tshumelo ya muvhuso ine ya fusha ṱhoḓea dza 

tshitshavha na u vhona uri hu vha na tswikelelo i linganaho ya tshumelo na 

mafhungo zwa FSCA. 

 

7.5. U thivhela u shumisa luambo kana nyambo dzifhio kana dzifhio hu tshi 

itelwa u shumiswa nga nḓila i si yavhuḓi, u laula na u ṱalula nga ngomu ha 

FSCA.   

 

7.6. Vhuḓikumedzeli kha u khwaṱhisedza uri vhupo ha didzhithaḽa na nyanḓadzo 

kha inthanete vhu a swikelelea na u shumiswa nga vhathu vho fhambanaho, 

hu tshi katelwa vhathu vha re na vhuholefhali, zwi tshi tshimbilelana na u 

shanduka ha maitele a khwine a tswikelelo ya didzhithaḽa. 

 

7.7. Vhuḓikumedzeli kha u shumisa milayo ya luambo i pfeseseaho kha 

vhudavhidzani hoṱhe ha tshitshavha, nga maanḓa ine ya vha yo livhiswa 

kha vharengi vha tshumelo dza zwa masheleni. Luambo lwa thekhinikhaḽa 

kana lwa mulayo a lu nga ḓo shumiswa hune zwa vha zwi tshi konadzea na 

uri hune zwa vha zwi sa konadzei, hu ḓo vha na ṱhalutshedzo dzi pfalaho 

kana manweledzo.   

 

8. LUSHAKA LWA BINDU ḼA FSCA  

FSCA ndi tshiimiswa tsho ḓiimisaho tsho thomiwaho u itela u langa na u lavhelesa 

vhuḓifari ha zwiimiswa zwa zwa masheleni zwa Afrika Tshipembe kha maraga. 

Sa zwe zwa sumbedziswa zwone kha Tshipiḓa tsha vhu 57 tsha Mulayo wa 

Ndaulo ya Sekithara ya zwa Masheleni, ndivho dza FSCA ndi u:  

8.1. khwinisa na u tikedza vhukoni na u fhulufhedzea ha maraga dza zwa 

masheleni; na  

8.2. u tsireledza vharengi vha tshumelo dza zwa masheleni nga –  

8.2.1. u ṱuṱuwedza u farwa zwavhuḓi ha vharengi vha tshumelo dza zwa 

masheleni nga zwiimiswa zwa zwa masheleni;   

8.2.2. u ṋetshedza vharengi vha tshumelo dza zwa masheleni na vharengi 

vha tshumelo dza zwa masheleni vha matshelo 

mbekanyamushumo dza pfunzo ya zwa masheleni, na u ṱuṱuwedza 

nga iṅwe nḓila nḓivho ya zwa masheleni na vhukoni ha vharengi vha 

tshumelo dza zwa masheleni na vharengi vha tshumelo dza zwa 

masheleni vha matshelo u dzhia tsheo dzavhuḓi dza zwa masheleni; 

na  

8.3         u thusa uri hu dzule hu na vhudziki kha zwa masheleni.   

9. NYAMBO DZA TSHIOFISI DZA FSCA 

9.1. Tshumiso ya nyambo dza tshiofisi nga FSCA 

9.1.1. Mulayo u ṱoḓa uri FSCA i ṱanganedze mbekanyamaitele nga u 

nanga nyambo dza tshiofisi tharu (3) dzine FSCA ya ḓo dzi shumisa 

hu tshi itelwa (“ndivho dza muvhuso”) . Izwi zwi amba nyambo dzine 

dza ḓo shumiswa nga maanḓa musi hu tshi davhidzanwa na 

tshitshavha.   

 

9.1.2. Kha u topola nyambo dza tshiofisi, FSCA, vhukati ha zwiṅwe yo 

ṋetshedzwa ndaela ya u dzhiela nṱha u bveledza nyambo dzapo dze 

dza vha dzo kandeledzwa kana u thudzelwa kule kale.   

 

9.1.3. Musi hu tshi khou nangiwa uri ndi nyambo dzifhio dza tshiofisi dzine 

dza tea u shumiswa, FSCA kha ḽiga ḽiṅwe na ḽiṅwe i ḓo laulwa nga 

zwi tevhelaho: 

9.1.3.1. U konadzea 

9.1.3.2. Mitengo ine ya tshimbilelana nazwo 

9.1.3.3. Fhethu kana vhupo 

9.1.3.4. Madzangalelo a tshitshavha na/kana tshigwada tsho teaho 

ho livhiswaho khatsho  

9.1.3.5. Vhukoni ha FSCA. 

 

9.1.4. Naho zwo ralo, FSCA i dzhiela nṱha nyambo dzoṱhe dza tshiofisi dza 

Riphabuḽiki, nyambo dzi tevhelaho dzo nangiwa: 

9.1.4.1. Tshiisimane (luambo lwa vhudavhidzani). 

9.1.4.2. U bva kha tshigwada tsha nyambo dza Nguni  (isiZulu, 

isiNdebele, Siswati na isiXhosa), isiZulu tsho 

nangiwa. 

9.1.4.3. U bva kha tshigwada tsha nyambo dza Tshisuthu  

(Setswana, Sepedi, na Sesotho), Setswana tsho 

nangiwa.  

9.1.4.4. Tshivenḓa; luṅwe lwa nyambo dze dza vha dzo 

kandeledzwa kale lune lwa si wele nga fhasi ha 

tshigwada tsha nyambo, lwo nangiwa.  

9.1.4.5. Tshivhuru, luṅwe lwa nyambo dzine dza si wele nga 

fhasi ha tshigwada tsha nyambo, na lwone lwo 

nangiwa. 

9.1.5. FSCA i ḓo khwaṱhisedza uri i shumisa nyambo dzo 

dodombedzwaho kha 9.1.4 hu tshi itelwa ndivho dza muvhuso dzo 

ṱalutshedzwaho kha 9.2.4       

             

 

9.2. Tshumiso ya nyambo dza tshiofisi nga FSCA 

9.2.1. Ṱhalutshedzo ya uri ndi nyambo dzifhio dzine dza ḓo shumiswa 

kha bindu khathihi na kha vhudavhidzani na tshitshavha na nga 

nḓila ine nyambo dzenedzo dza ḓo shumiswa ngayo, zwo 

ṱalutshedzwa afho fhasi.  

 

9.2.2. Ndivho dza bindu 

FSCA i nanga Tshiisimane sa luambo lwa ndeme lwa 

vhudavhidzani na luambo lwa rekhodo kana lwa maṅwalo ashu u 

itela ndivho dza zwa mabindu - 

9.2.2.1. u davhidzana na dzikilaente dzo fhambanaho (vharengi 

na zwiimiswa zwi laulwaho) hu tshi tevhedzelwa ndaela 

dzayo;  

9.2.2.2. kha vhudavhidzani ha nga ngomu ha FSCA; na 

9.2.2.3. kha vhudavhidzani hayo na muvhuso na/kana 

Phalamennde nga kha Minisiṱa a re na vhuḓifhinduleli.  

9.2.3. Hune maṅwalo a tea u bveledzwa nga Tshiisimane fhedzi  a 

humbelwa na nga luambo luṅwe na luṅwe lwa tshiofisi nga nnḓa 

ha Tshiisimane, FSCA i ḓo ita uri maṅwalo o pindulelwaho o 

nweledzwaho a vha hone, hu tshi tevhedzelwa 9.1.3 afho nṱha. 

 

9.2.4. Ndivho dza muvhuso 

FSCA i ḓo shumisa Tshiisimane na nyambo dza tshiofisi dzo 

sumbedzwaho kha 9.1.4 zwi tshi ya nga nyimele hu tshi itelwa 

ndivho dzi tevhelaho:  

9.2.4.1. U davhidzana na tshitshavha, nga mulomo na nga u 

tou ṅwala – hu tshi katelwa, ndi uri vhukati ha zwiṅwe, 

nḓivhadzo dza tshitshavha na nḓivhadzo, zwiga zwa 

mafhungo zwa tshitshavha, zwiga zwa u sumbedza 

fhethu na tshumelo (maṅwalo o nweledzwaho kha 

maṅwalo a thekhinoḽodzhi). 

9.2.4.2. Vhudavhidzani nga midia (sa tsumbo, u ganḓisa, 

radio, theḽevishini, podikhasiti, webusaithi) – zwi tshi 

khou ya nga ndivho na fhethu;  

9.2.4.3. Nyanḓadzo dza tshiofisi na vhudavhidzani. 

9.2.4.4. Dziṅwe nyito dza vhudavhidzani na vhafaramikovhe. 

9.2.4.5. Vhupfiwa nga vhathu kana miṱangano ya 

vhueletshedzi na miṅwe miṱangano ya muvhuso. 

 

 

Pfunzo ya Vharengi 

9.2.5. Hu sa dzhielwi nṱha 9.1.3 afho nṱha, FSCA i ḓo dzhia maga o 

teaho u khwaṱhisedza uri hu vha na sesheni dza pfunzo ya 

vharengi na pfunzo dza u langa masheleni nga nyambo nnzhi nga 

hune zwi nga konadzea, hu tshi khou dzhielwa nṱha luambo lwa 

tshitshavha tshine tsha khou dzhenela sesheni dzenedzo. 

Tshiṅwe hafhu, FSCA i ḓo vha na tshomedzo dza ndeme dza 

pfunzo ya zwa masheleni ya vharengi dzo pindulelwaho kha 

nyambo dzoṱhe dza tshiofisi dzo anḓadzwaho kha webusaithi 

yayo http://www.fscamymoney.co.za zwi tshi tshimbilelana na 

ndaela ya pfunzo ya vharengi vha FSCA. 

 

Senthara ya Luṱingo 

9.2.6. Senthara ya Luṱingo ya FSCA i ḓo lwela u konisa vhudavhidzani 

na miraḓo ya tshitshavha nga nyambo dzoṱhe dza tshiofisi dza 

Riphabuḽiki sa zwe zwa sumbedziswa zwone kha tshipiḓa tsha 

2.1 tsha iyi Mbekanyamaitele.  

 

9.3. Ṋetshedzo ya tshumelo nga luṅwe luambo lune lwa si vhe luṅwe lwa 

nyambo dzo nangiwaho nga FSCA 

 

9.3.1. Hune muraḓo wa tshitshavha a ṱoḓa u wana tshumelo nga 

luambo  lwa tshiofisi nga nnḓa ha nyambo dzine dza shumiswa  

(sa tsumbo, nga nyanḓadzo), miraḓo yeneyo i ḓo ḓivhadza FSCA 

nga ha khumbelo yeneyo, nga u tou ṅwala, zwo livhiswa kha 

Muḓivhi wa luambo Muhulwane. FSCA i ḓo ita ndugiselo dza u 

fusha khumbelo yeneyo hu saathu fhela maḓuvha a furaru (30) a 

mushumo ho ṱanganedzwa khumbelo yeneyo.  

 

9.3.2. Kha vhudavhidzani nga mulomo, u fana na miṱangano yeneyo na 

zwiṅwe zwiitei hune ha ṱoḓea u ḓologa, khumbelo i tea u itwa nga 

u tou ṅwala nahone hu saathu fhela maḓuvha a furaru (30) a u 

shuma phanḓa ha musi muṱangano kana tshiitei tshenetsho tshi 

tshi vha hone.  

 

http://www.fscamymoney.co.za/

9.4. Ṋetshedzo ya Tshumelo dza SASL na dza Bureiḽi  

 

FSCA  i ḓo dzhia maga o teaho nahone hu tshee na tshifhinga a u katela u 

dzhiela nṱha tswikelelo, hu tshi katelwa u ḓologa ha SASL, zwivhumbeo zwa u 

thetshelesa na zwiṅwe zwivhumbeo zwa tswikelelo zwi no nga sa Bureiḽi, kha 

nzudzanyo yayo ya vhudavhidzani, nga maanḓa kha u dzhenelela ha 

tshitshavha na pfunzo ya vharengi kana maga zwi tshi tshimbilelana na 9.1.3 

afho nṱha.  

 

 

 

10. U THOMIWA NA TSHIVHUMBEO TSHA ṊETSHEDZO YA TSHUMELO YA 

LUAMBO YA FSCA 

10.1. Sa zwine zwa ṱoḓiwa nga Tshipiḓa tsha vhu 7 tsha Mulayo, FSCA yo 

thoma yuniti ya tshumelo ya luambo nga 2014, ine zwa zwino ya vha 

nga fhasi ha Muhasho wa Vhudavhidzani. Mushumo wa iyi yuniti ndi u 

ṋetshedza ndangulo yavhuḓi ya luambo nga ngomu ha FSCA na u 

khwaṱhisedza vhukateli na tsireledzo ya vhashumisi vha tshumelo dza 

zwa masheleni nga kha tshumelo dza luambo. 

10.2. Yuniti ya tshumelo dza luambo ya FSCA yo rangwa phanḓa nga Muḓivhi 

wa zwa luambo muhulwane, a tshi tikedzwa nga vhaṅwe vhashumi nga 

nḓila ine zwa ṱoḓiwa ngayo nga FSCA nga zwiṅwe zwifhinga. I na 

tshomedzo dzo linganaho dza u tikedza ṋetshedzo yayo ya tshumelo 

zwavhuḓi nahone u ya nga mulayo.   

10.3. Yuniti ya tshumelo dza luambo tshifhinga tshoṱhe i ḓo lavhelesa u 

shumiswa ha iyi Mbekanyamaitele, khathihi na nga nḓila ine khumbelo 

dza luambo dza itwa ngayo, dzimbilaelo na ṱhoḓea dza tswikelelo na u 

ṋetshedza mivhigo ya nga ngomu u itela u tikedza khwiniso i bvelaho 

phanḓa.  

 

 

11. VHUGUDISI NA VHUKONI   

U itela u swikelela tshumiso ya Mbekanyamaitele yavhuḓi kana nga nḓila ya 

phurofeshinaḽa, Muhasho wa Vhudavhidzani u ḓo khwaṱhisedza uri hu vha na 

vhugudisi na vhukoni ho linganaho malugana na u ita mushumo wayo.  

12. NYANḒADZO NA TSWIKELELO YA IYI MBEKANYAMAITELE 

12.1. Iyi Mbekanyamaitele i ḓo anḓadzwa nga nyambo dzoṱhe dza tshiofisi 

dza Riphabuḽiki.  

12.2. I ḓo wanala kha webusaithi ya FSCA: www.fsca.co.za. 

http://www.fsca.co.za/

12.3. I ḓo wanala nga Bureiḽi kana nga u tou thetshelesa kha video kha 

webusaithi ya FSCA.  

12.4. Manweledzo a iyi Mbekanyamushumo a ḓo ṱaniwa kha ofisi ya FSCA 

nga nḓila ine tshitshavha tsha ḓo kona u a vhona.  

12.5. Tshiṅwe hafhu, vesheni dzo ganḓiswaho dzi ḓo wanala nga nyambo 

dzoṱhe dza tshiofisi kha zwifhaṱo zwa FSCA. 

13. NḒILA DZA U VHILAELA 

13.1. Muthu muṅwe na muṅwe ane a vha a songo fushea nga tsheo ya FSCA 

malugana na tshumiso yayo ya nyambo dza tshiofisi a nga vhiga 

mbilaelo nga u tou ṅwala o i livhisa kha Khomishinari.  

13.2. Mbilaelo i tea u vhigiwa: 

13.2.1. nga u tou ṅwala; 

13.2.2. hu sa athu fhela miṅwedzi miraru yo vhigiwa; 

13.2.3. vha bule dzina, aḓirese na mafhungo kana 

zwidodombedzwa zwa vhukwamani zwa muthu ane a 

khou vhiga mbilaelo; 

13.2.4. vha ṋetshede ṱhalutshedzo nga vhuḓalo ya mbilaelo;  

13.3. Khomishinari kana mulangi muhulwane o ṋetshedzwaho maanḓa nga 

Khomishinari a nga humbela muvhilaeli uri a ṋetshedze maṅwe 

mafhungo o teaho u itela u dzhiela nṱha mbilaelo na u dzhenela 

muṱangano wa u ṱoḓisisa nga mulomo kana u vhudzisa nga ha  mbilaelo.  

 

13.4. Khomishinari u ḓo dzhiela nṱha mbilaelo a kona ha u dzhia tsheo, hu sa 

athu fhela miṅwedzi miraru (3) nga murahu ha musi mbilaelo yo vhigiwa 

a kona ha u ḓivhadza muhweleli nga ha tsheo. 

13.5. Mafhungo a vhukwamani a FSCA:  

Senthara ya ṱhingo: 0800 20 37 22 

Luṱingo (switshibodo): 012 428 8000 

Emeiḽi: communications@fsca.co.za  

Aḓirese ya poswo: P.O. Box 35655, Menlo Park 0102 

Aḓirese ya fhethu: Riverwalk Office Park, Block B, 41 Matroosberg Road 

(Kha khona ya Garsfontein na Matroosberg Roads), Ashlea Gardens, 

Extension 6, Menlo Park, Pretoria 

Webusaithi: www.fsca.co.za  

 

14. MBEKANYAMAITELE YA KHAṰHULULO   

14.1. Muhweleli a songo fusheaho nga tsheo ya Khomishinari a nga vhiga 

khaṱhululo kha EXCO na FSCA.  

14.2. Khaṱhululo yo rumelwaho kha EXCO i tea u livhiswa kha EXCO nga kha 

Vhuṅwaleli na u vhigwa hu saathu fhela ṅwedzi muthihi ho dzhiiwa 

tsheo.  

14.3. Mbetshelo dza tshipiḓa tsha 13.2 tsha iyi Mbekanyamaitele dzi ḓo 

shuma musi ho no itwa tshanduko dzo teaho kha khaṱhululo yo vhigwaho 

u ya nga tshipiḓa tsha 13.1. 

15. TSEDZULUSO YA MBEKANYAMAITELE 

Iyi Mbekanyamaitele i ḓo sedzuluswa nga murahu ha miṅwaha mivhili miṅwe na 

miṅwe. 

16. U ṰANGANEDZWA  

Iyi ndi mbekanyamaitele ntswa ya luambo ya FSCA yo ṱanganedzwaho nga EXCO 

ya FSCA nga ḽa 27 Ṱhafamuhwe 2026. 


